
SUNDAY

1
Hun khat sungin nopna le dahna na thuak ngei 
hiam? Khualzin laitak hikha ding hi. Khawl 
nuam lo ding hiteh; ahi zongin tua laitak mah 

in, na inn, na gante leh na lawmte na phawk ding hi. 
A sawt loin Jordan gun kan-in a hoih mahmah 

Pasian ciamsa gam sung lut tading ahih manin Israel 
tate nuam mahmah uh hi. Ahi zongin Moses in amaute 
makaih thei nawnlo ding a hihna thei uh a, amah a itna 
uh tawh kizui-in, a nuam laitak mah un a dah uh hi. 

Pasian muan ding a nial zelnate uh ngaihsun hi; 
amaute in bangzah-in Moses buaisak uh hiam! A 
tawpna ah, khat vei bekbek Moses heh lua mahmah 
hi. A kammalte in Pasian’ vangliatna muanlah nading 
omsak hi. Tua manin Pasian Moses mawhna maisak in 
a ngei banga a it mahmah hangin, a mawhna hanga a 
thuaksak loh phamawh hi. 

Aaron asih in a tapa leh Moses a om uh hi. Ahi-
zongin Nebo mual dawn ah Moses amah bek kahto 
hi. Ahi zongin Moses amah kia hi lo a, a Lawm hoi-
hpen in amah tawh omkhawm lai cih Moses in a thei 
hi. Kadesh ah suangpi a sat lai-in a kampau khialhnate 
hangin a dahna thu Moses in Pasian’ kiangah a gen hi.

Israel tate ten nading gam nuam pen mualdawn 
panin Jordan gun tungah Moses in galmuh thei hi. Tua 
khit ciangin Moses ading Pasian in nalamdang a bawl 
hi. A sih khit ciangin a piang dingte video et dan-in lak 
hi. Moses in ama sih khit ciang bang piang ding hiam 
cihte a mu hi. Jesu naungek banga hong pianna zong 
a mu hi. Jesu singlamteh tungah a ki-thahna a muh 
ciangin a kap hi. Ahi zongin Amah nungtakik-in van a 

kahna mu hi. Eite in a sawt loin Amah hong pai ding i 
muh ding mah bangin a hong kumsukna zong a mu hi. 

Video a man khit ciangin, Moses a lungdamna 
lakna in a khuisa hi. Tua khit teh amah dai takin ihmu 
a, a thokik nawn kei hi. Jesu leh vantung mite in amah 
a vui uh hi. Thuhilhkikna 34:5-8.

NGAIHSUN-IN: Moses tangthu hangin na lung 
a dam hiam? Na gen thei diam? Kisin in.

MONDAY

2
Tulaitak Moses koi ah om cih na thei hiam? Jesu 
leh Vantungmite in damtak-in amah guak a 
sialna han ah maw? Hilo, a sih khit a sawt loin, 

Jesu le vantungmite hong pai in amah phongkik uh hi.  
Tua lai ah midang khat zong na om a, Satan ahi hi. 

Satan in Moses kei a’ hi, ci hi. Ahizongin Jesuh in Satan 
tawh kinial lo hi. Eite hong hotkhiat nading a lamdang 
Pasian’ geelna Moses in na tel hi. Jesu a muanna hangin 
si paisuak lo ding cih thei hi. Jesuh it ding, muan ding 
leh a thu man’ ding a teelte in sihna cih pen tawmvei 

TOPA in ei ading na lianpite bawl khin a, i 
nuam mahmah hi. Late 126:3, ZIV.  
The Lord has done great things for us, 
whereof we are glad. Psalm 126:3

sung khat ihmutna tawh kibang hi. 
Jesu in Satan tawh kinial lo hi. Nikhat ni ciangin 

Satan si paisuak ding cih thei hi. Jude 9 sim in. Jesu 
in a it mahmah a lawm Moses nungta dingin phong a 
vantungah Amah tawh omkhawm dingin a la hi.

Amah hong pai ma in eite i sih aleh Jesuh in Moses 
tungah a bawl bangin eite khat sim tungah zong hong 
bawl ding hi. 1 Thessalonians 4:16, 17.

NGAIHSUN-IN: Moses in makai hoih khat 
ahih ban-ah galkap, tuucing, laphuak leh lai-at 

khat zong ahi hi. Tuucing in a om laitak in, Kha Siangtho 
in amah huh a, Piancil le Job bute ban-ah, Paikhiatna, 
Siampi Laibu, Gamlakvakna leh Thuhilhkikna laibute 
zong a gelh hi. Moses ngeina in a lunggam mi hi a, ahi-
zongin Pasian in lungduaina sinsak hi. 
Gamlak vakna 12:3 ah Moses thu bangci gen 
hiam sim in. Moses in Israelte tungah a lung-
duai ding mangngilh kha a khatvei bek lung-
tom kha hi. Eite zong lungduai a sin dingin 
Jesu in hong huh thei ding diam?

TUESDAY

3
Moses si khin ta hi. Amah lo tawh 
Israelte koici kimakaih ding hiam? 
Mipite in biakinn tung lam a om 

meiipi en uh hi. Tua pen amaute tawh omkhawm lai 
hi. Tua khit ciangin Pasian in Moses mun ah amaute a 
makai dingin Joshua a teel hi.

Moses a sih ma in, Joshua tawh tam veipi kiho khin 
uh hi. Moses in Joshua sep ding khempeuh kician tak 
in at sitset hi. Moses in mipite tawh zong va kimu a 
kician takin Thukham Sawmte a enkik hi. Thuhilh-
kikna 5 sim in. Amah in Egypt pan a paikhiat ma pek 
nangawn a thupiangte amaute a phawksak hi.

Amah in amaute thumang in aom vua leh Pasian in 
thupha pia dinga, thu a man kei vua leh bang piang 
ding cihte a gen hi. Amaute in Satan’ nung zui le uh, 
Pasian in koi bangin thupha pia thei ding hiam? Ahi 
hangin mipite in thumang ding a kamciam uh hi.

Joshua pen haang in pil mahmah a, Moses tawh 
kum tampi sung na semkhawm khin mah leh Moses lo 
tawh makaih ding a lau hi. Tua pen Pasian in thei ahih 
manin bang kamciam na pia hiam? Joshua 1:5.

Pasian in Joshua kiangah li vei bang a kibangin tha-
piakna kammal a gen hi. Aneu 6 le 7na i a patnateng, 
aneu 9 bup, leh leh aneu 18 i a tawpnateng sim in.

Joshua in hong tonpih in hong zawhpih ding cih 
Pasian’ kamciamte um hi. Tua ciangin Jericho khuapi 
pen amaute in a laak masak pen khuapi ahi hi. Tua pen 
Jordan gun ie a lang khat a om hi a, tua in a sang leh 
akip mahmah kulhpite a nei hi. Ahi zongin Joshua pen 

lungkia vetlo hi.
NGAIHSUN-IN: Eite in a kip a sang khuapi 
sunga om gal i nei hiam? Neilo hihang, ahi 

zongin adang gal nam i nei hiam? A kibanglo naupang 
dangte e leh na lau hiam? Ahihkeh khat veivei ciang thu-
maan gen ding na lau hiam? Jesu in “a hat ding leh a 
hangsan dingin” hong huh thei ding hiam?

WEDNESDAY

4
Dok! Dok! Galkapte’n kongkhak kiu hi. 

Joshua in Jericho khuapi bangzah-in lian-in 
kip a, a mite bangci bang hiam cih a en dingin 

thukan mi nih sawl hi. Tua mi nihte Rahab’s inn ah 
tung uh cih kumpipa in mukhia hi. Galkapte in bang 

ci uh hiam? Joshua 2:3. 
Rahab in thukante koici 
huh hiam? Aneu 4-7.

Rahab in Pasian’ 
Thukham Sawmte theilo 
a, tuate lak ah khat in 
khem kei in, ci hi. Amah 
in Pasian pen vanglian 
mahmah cih lobuang, 
adang a maan Pasian i 
thu thei lo hi. 

Rahab in thukante kep ding a teel hi. Amah in 
Israel mite in bangzah ta in Jericho ling-lawngsak ahih 
na agen hi. Aneu 11 sim in. A thugen a zak uh ciangin, 
thukante in Pasian in a kamciam bangin Canaan mite 
lau ding uh a hihna a phawk uh hi.

Jericho kumpipa in a khuapi sung panin Israel mite 
hawlkhia dingin a hihtheih tawp dong hih mah taleh, 
Rahab in Pasian hatzaw tham a Israel-te in zo veve ding 
a hihna theitel hi.

Israel mite in khuapi a lak uh ciangin amah leh a 
innkuanpihte a hut nangin Rahab in ngen hi. Amaute 
in kamciam a pia uh hi. Aneu 12-21 sim in.

NGAIHSUN-IN: Rahab in milim biakna sangin 
Pasian muan ding teel hi. Hebrews 11:31 sim in. 

Pasian in mikim hong theihna ah na lung a dam hiam? 
Rahab in Pasian a muan manin Pasian a lungdam hi. 

THURSDAY

5
Manlang un! Na van tun un! Ni thum sung na 
khamkhop dinguh ante pua un! Hih thupiakna 
in Israel mite lawpsak mahmah a; ni thum 

sungin na khempeuh kigingkhin uh hi. Joshua in 
amaute a paikhiat dan ding uh hoihtak-in hilh hi. 
Joshua 3:2-4 sim in. (Thukham singkuang leh mipite 
omna pen tai-lang bang kihal ding hi.)

Naupangte zong Jordan gun hong nai ciangun lawp 

mahmah ding uh hi. Tua 
kum hun pen a lamdang 
takin asau bang hi, ban-
hang hiam cihleh tuite 
akil pan dimlet gawp hi. 
Amaute in San Tuipi a 
kantanna thu phawkkik 
uh hi. Pasian in tuipi a 
kikhensakkik diam?

Siampite in gun i 
among ah thukham sing-
kuang tawh kikhin uh hi. Tu in amaute in a 
khe uh tawh tui hong sikta uh hi. Tua hun-
sung lian in, nalamdang hong piang hi.

A lian mahmah tuipite guntawh kigamla 
lam ah lom-om hi. Gun leitang nuaitenga tui 
luangte bei in a keu hi. Aneu 16, 17 sim in.

Siampite gun leitang laizang ah ading uh 
hi. Tua ciangin mi khempeuh Jordan gun gal 
khat lam ah lungmuanhuai takin a tun uh 
ciangin bang piang hiam? Joshua 4:15-18.

Minam khat ah khat ta in gunlai 
zang ah ading siampite kiang panin 
suangtum khat ta a pua dingin a kiteel 
uh hi. Tua lai ah suangtum 12 a om hi, 
banghang hiding hiam? Aneu 20-24.

NGAIHSUN-IN: Israelte in 
Jordan gun a kantanna thu Jeri-

cho leh adang khuapiteng-in manlang 
takin a za uh hi. Amaute in bangci ngai-
hsut dingin na um hiam? Rahab in e leh?

FRIDAY

6  “Nang kua nahiam, ka lawm 
maw, ka gal?” ci-in ama mai-ah a 
ding galkap migolpa en kawm in 

lamdangsakna tawh Joshua in dong hi. 
A thunget man lian leh tha khat thu in 
tua Mipa tua lai ah a na om hi. Tua 
Mipa in bang gen hiam? Joshua 5:13-6:2.

Joshua in bang hih ding cih agen dingin Jesu Amah 
Mah hong pai ahi hi. Ama hong tonpih a taang vanmi 
galkap honte Joshua in mu theilo hi. Amah in Joshua’ 
galkapte in ni khat khatvei ta ni guk sung Jericho 
kimvel ding uh hi, a ci hi. Teltuam galkapte pai masa 
ding uh a; a zom ah pengkul mutte in a zui ding uh hi; 
siampite leh thukham singkuang in zom ding uh a; a 
tawpna ah, a omlai galkapteng in a zui ding uh hi.

A nisagih ni in, amaute in sagih vei kimvel ding 
uh hi. Tua khit ciangin, lim kipia dinga, mi khemp-
euh awng ding uh hi. Rahab omna lobuang, khuapi 

kulhpi teng kicim ding hi. Tua khit 
ciang-in galkapte lutsuk-in khuapi sunga 
na khempeuh suksiat ding leh haltum 
ding ahi hi. Ngun, kham, sumngo leh 
sik namte tawh a kibawl nate bek kikem 
ding hi.

Joshua 6:1 sim in. Israel galkapte 
leh siampite in thukham singkuang pua 
kawm in khuapi kimvel a pai amuh uh 
ciangin amaute in bangci ngaihsut ding 

uh hiam? A 
khegingte uh 
ban-ah, sia-
mpite in hun 
khat khit hun 
khat sial-a, a 
mut uh kiite 
awging bek 
kiza hi. Tuate 
khempeuh in 
dipkua sak 
mahmah hi.

Tua khit ciangin ni 
sagih ni hong tungta hi. 
Kulhpi tungah om mite in 
galkapte kimkohna khatvei 
sang a tam zaw hong zoplai 
uh ciangin a sim uh hi.  A 
sagih veina a man uh cian-
gin, nakpi takin awng uh 
hi. Tha khat thu in, Rahab 
om na sim loh, kulhpite 
kicim zihziah hi. Thukan 
nihte in bang hih uh hiam? 
Aneu 23. Rahab leh thukan 
nihte in a kamciamte uh a 
tangtungsak uh hi.

NGAIHSUN-IN: 
Jericho simna ah 

galkap bangzah pha hiam? Israel galkapte ban-ah kua 
galkap omlai hiam? Joshua 5:14. Tua lai ah Satan leh a 
gilo vanmite om dingin na um hiam? Koi galkapte in 
galzo uh hiam? Satan in hong mawhsak nop ciangin Jesu 
in a galkap buppi hong sawl ding cih na thei hiam? Amah 
in Jericho hun lai mah bangin tuni-in zong thahat lai hi.

FURTHER STUDY: Deuteronomy 31–34; Joshua 
1–4; 5:13–6:27; Patriarchs and Prophets, pp. 462–493; 
The Story of Redemption, pp. 170–181; The Bible Story, 
vol. 3, pp. 67–91.

Additional resources: nature lessons, activities, music, 
Bible lessons, Scripture memory, and more.

THE STORY CORNER

Hilda’ Ansal Sunga Buaina - Khen 1

Hilda pen bual gei-a lo sungah a teeng nupi-haam khat ahi hi. Tuma kum tampi 
lai-in a pasal in nusia hi. A nungzang leh a guhte na in, a el a kulh hangin 
amau lobuk innpi sungah Hilda amah kia nungta lai hi. 

Hilda in ta neilo himah leh, a sanggampa leh a 
tupate hong pai uh a khua khal hunte ah a lo nasep 
te ahuh uh hi. Amah in a ui khawi thumte it a, tua 
ciangin a bawngte leh a akte zong a kem lai hi. Amah 
in a hoih penpen ahi Lai Siangtho deih mahmah-in, 
tua ciangin Jesuh it in a muang hi.

Hilda’ ansaal-lui pen mual pang khat ah a om hi. A 
mual sangzaw-na lam ah mangbuh leh gan ante kikoih 
a, tua mun ah lo sungah kizang 
sette zong kikoih hi. A sang 
zaw-na a om ansal kongte pai 
in a hon sangin, khua hun vot 
phalpi sau hun sungin a niam 
zaw ganhingte koihna mun ah 
pai zaw hi. 

Zingsang leh nitak sim in, 
ansaal omna lampi neu ah 
Hilda a pai zel hi. Ganhingte 
in an a kipiak hun thei ahih 
manin lungdamtak-in amah 
mu zel uh hi. A ling deldel kahlei tawh a sang zaw-na 
ansal tungah  a kahto hi. Tua panin, buhkungte leh 
buhtang vam tangte a nuai-ah a khiatsuk hi. Tua ciang 
in kahlei tung pan a tuaksukkik hi. 

Tua khit ciangin, a zanni zan-a ganbuk a ninsak 
gan ekte leh akbuk panin ak ekte phiatkhia in, a sian-
suah hi.

Hilda’s lawm Vonnie pen a kigamla lo ahi bualtui 
langkhat a, ama gan khawina mun ah a teeng hi. Hih 
tengah ama gen tangthu khat in:

Phalbi zing, khuavot ni khat, zingan ne in, inn na-
septe ka man khit ciangin, Hilda kiangah hawh ding 
in ka ngaihsun vat hi. Ka inn lum sungah om nuam 
zaw mah hiveng, ahi zongin ka pai kul hamtang ding 
hi, ci-in ka ngaihsun hi. 

A sawt loin Hilda omna a manawh bual gei vuk 

tawh kidim lampi tawn in damdam in mawtaw tawh 
ka pai hi. Ahi zongin a kongkhak ka kiuh ciangin 
Hilda hong pai lo a, a uite’ totna zong ka za kei hi. 
Deih takin a min ka sap hangin hong dawng lo hi.

“Ansaal ah amah om lai hiding hi,” ci-in ka ngaih-
sun a, tua lai ah ka pai hi. 

Sakol buk kongkhak ka hon leh, uite in hong tawng 
hi. Bawngte zong ham-in, tua ciangin akte zong amau 

giakna taute ah a om lai uh hi. 
Tua in lamdang hi!

“Hello, Hilda!” ci-in ka 
sam hi. Ahi zongin hong 
dawng aom kei hi. Hilda 
tungah bangpiang himawk 
ding hiam. Ganhingte leh akte 
an pia nailo cih kithei pah hi. 
Bangzah in lamdang hiam!

A ansaal sungah ka lut 
ciangin  a uite in hong muak 
uh hi. Ka khe tawh tui sung 

ka sik hi. Tha khat in, Hilda’ ansaal sungah buaina 
lianpi om cih ka thei hi. Sualte pen tui nin, tui uih 
tawh kidim hi. Ka puante kaito kawm in ka pai hi. Ka 
paina lam ah bawngte na kikhin uh a, tua ciang Hilda 
omna lam hong makaih uite nungah ka zui hi.

Tua lai ah amah a awnsa in na om a, akhut sungah 
van gakna khat tawi hi. Amah in lamdang sa in hong 
dakto a, ahi zongin bangmah pau lo hi. Kei ka paina 
hangin a lungdamna a maisuah panin ka mu thei hi.

(Zop lai ding)

by Yvonne Durst


